
  

KIROL BATZORDEA. 
 
Akta zenbakia: 9-2019 
Eguna: 2019-11-13 
Hasierako ordua: 19:30 
Amaiera ordua: 20:20 
  
 
PARTE HARTU DUTENAK: 
 
Zinegotziak: 
Ibai Etxaniz 
Josu Leturia 
 
Herritarrak: 
Patxi Basauri. 
Mikel Elkoro 
Nerea Villa 
 
Kirol monitorea: 
Etor Garate 
 
Idazkaria: 
Eider Etxaniz 
 
 
GAI ZERRENDA: 
 

1. Aurreko akta onartzea. 
2. Hartutako konpromisoak. 
3. Eskaera ezberdinak. 
4. Norberak dakarrena.  

 
 
 

1. Aurreko akta onartzea. 
Urriaren 16ko batzorde bilerako akta aho batez onartu da. 

 
 
2. Hartutako konpromisoak. 

- S. 2019-187: Gipuzkoako Mendizale Federazioko senderismo      
batzordeak jakinarazi du, Gipuzkoako zidor homologatu guztiak       
gainbegiratuko direla 4 urtean behin, eta Debagoineko bidezidor        
homologatuen gainbegiratze txostenak egiteko asmoa dutela hurrengo       
hilabeteetan.  

Elgetako udalaren SL-Gi 39 eta PR-Gi 95 bidezidorrak gainbegiratuko         
dituzte. Gainbegiratze txostenena ager daitezkeen gabeziak konpontzea       
udalari dagokiola gogorarazten dute idatzian, eta txosten hori egiteak         
duen koste ekonomikoaren kargu ere udala egin beharko dela,         
udaletxeak sinaturiko mantentze konpromisoan jasota dagoenez.  
 
Gainbegiratze txostenaren kostua: 572,50€koa da (BEZik gabe). 
 
PR Gi 95 eta SL Gi39 ibilbideak markatzen dituen panel bat ipintzeaz            
hitz egin zela aspaldi, azaldu du Urdin Elorzak emailez. 
 
Panel bat badaukagu erabilgarri, lehen deskatalogatu zen ibilbidetik        
kendutakoa, baina barruko diseinu nola egin jakin beharko genuke. Bi          
ibilbideak panel bakarrean, mapa berean markatzea posible izango dela         
uste dugu.  
 
Urdini eskatu diogu Elgetara bisita bat egitea, eta bertatik-bertara ikustea          
erabakia hartzeko: aprobetxagarri daukagun euskarriaren barruko panel       
diseinua, bi ibilbideak panel berean adieraztea, kokapena…. Eta hainbat         
zalantza argitzeko. 
 

- Frontoiko argiteria Ibaik eta Iraitzek ikuskatu zuten. Arazoak daude;         
nahiz eta bonbila berriak jarri, hauek erre egiten dira. 4 lineatan dago            
banatuta argiteria. Beraz, 2 linearekin nahiko litzateke kirol ezberdinak         
praktikatzeko, baina 4 lineak piztu beharra dago. 
 
Etorkizunera begira led erako argiteria sartzea komenigarri ikusten da.         
Momentuan, erabilgarri izatea bermatu behar da. 
 
Analisi bat egingo da, ze argi beharko litzatekeen led erakoak jarriz gero,            
eta erabaki nola aktuatu: erretzen doazen heinean aldatzen joan edo          
datorren urteko aurrekontuetan sartzeko aukera aztertu. 
 
Diru-laguntzetara nola aurkeztu daitekeen begiratuko da. 
 

- Frontoiko emergentziako argiak apurtuta daudela jakinaren gainean       
daude brigadako langileak. Baloiekin jo ezkero, ez apurtzeko, sarea         
ipinita daukate. 
 

- S. 2019-561: Drift ekitaldia Elgetan egiteko eskaera. Ermuko Basque         
Racing Clubeko Iñaki Alcobak azaldu du herrietako industrialdeetan eta         
zirkuituetan drift (autoen irristaketa) ekitaldiak antolatzen dituztela.       
Motorshowa antolatzeko baimena eskatzen du, eta lortuz gero,        
memoria, ordutegi, arduradunen izenak, planoak, izen emate eta        
aseguruaren berri beraiek emango dutela. Industrialdeko enpresekin       
beraiek koordinatzen direla azaltzen du. 

Iraitzek antolatzaileekin egindako bileran proposamen zehatza azaldu       
zien, eta momentuan ez da erantzunik jaso. 
 

 
3. Eskaera ezberdinak.  

- S. 2019-647: Euskal Herriko bolo txapelketarako garaikur eskaera jaso         
da.  Urtero bezala Sebas arduratu da garaikurrak erosteaz. 
 

- 2019-698: Mendi-Mendia Racing taldeak, autoen mundua zabaltzeko,       
otsailaren 8an, egun osoko jai egun bat antolatu nahi du. Horretarako,           
plazan txosna jartzeko baimena, auto klasikoen erakusketa eginez gero,         
plazako errepidea ixteko baimena, herri bazkaria eta kontzertua egiteko         
antzokia erabiltzea eta mahai, aulki eta ontziak eskatu ditu. 
 
Kotxe klasikoen erakusketa egin behar dutela konfirmatzen badute, Juan         
Ramon arduratuko da bidea ixteko baimena eskatzen.  
 

- S. 2019-694: Eskola kirolean baja emateko eskaera bat jaso da.          
Arrazoitu du futbolean apuntatzeko eskola kirolean izena emanda egon         
behar zela, baina futbola ez zaionez gustatu eta ez duenez jarraitu nahi,            
eskola kirolean ere baja ematea gustatuko litzaiokela.  
 
Udaleko beste zerbitzu batzuetan aurrekariak daudela eta ez dela         
onartuko azaldu zaio; ez dela kuotaren itzulketarik egingo. 
 

 
4. Norberak dakarrena. 

- Frontoian bi itogin agertu dira. Egurretik datozela uste da. Goiko          
errematea, haizearekin mugituta, bihurtu egin da; ez dago zuzen.         
Torlojuak nola dauden ikusteko, nola igo planteatuko da.  
 

- Eskola kirol materiala: 
o Eskola kiroleko monitore eta eskolako heziketa fisikoko irakaslean        

artean material beharren identifikazioa egin dute. 
 

o Kiroldegiko material beharrak, geratzen dan partidatik ordainduko       
dira, 350€ inguru. Etorrek zerrenda bat egin du eta eskolako          
heziketa fisikokoak beste bat; kontrastatu dira zerrendak, eta        
eskaera egingo da. 
 

o Beste material batzuk eskolak berak erosiko ditu. Momentuz        
eskolako sabaian edukiko dituzte, nahiz eta denok erabili ahal izan. 
 

o Koltxonetak berrizteko beharra ikusten denez, aurrekontuak eskatu       
dira eta ikusiko da hurrengo urteko aurrekontutarako sartu edo         
aurtengo partidetatik zerbait atera ahal izango den. 

- Polikiroldegia: 
o Berogailu sistema programatu da termostatoaren arabera      

16:00-20:00 martxan egoteko.  Elektrizista bat etorri da ipintzera. 
 
Kirol ekintzetako hezitzaileek ardura hartu beharko dute termostatoa        
jaisteko kiroldegitik irten aurretik.  
 

o Emakumeen aldageletan zementu petatxuak daude oraindik eta       
kentzeko eskatu dute erabiltzaileek. 
 

o Emakumeen aldagela, atea zabaltzean, pasillotik nahiko agerian       
geratzen dela esan dute. Diskretuago lagatzeko zer egin daitekeen         
hausnartuko da. 
 

o Antzokian dauden takillak kiroldegiko emakumeen aldagelara      
eramango dira. 
 

o Aldageletan obrak egin zirenetik, urak ez duela jauskerarik, eta         
putzua egiten dela komentatu dute. Masilla dagoenez oraindik,        
kendu eta horrela ura hobeto bideratzen den ikusiko da.         
Aldageletako lurrean jartzeko alfonbrak ere eskatuta daude. 
 

o Hurrengo ekitaldiko inbertsiotan leihoen aldaketa sartzeko aukera       
aztertuko da. 
 

- Polikirodegiko tabernatik kontsulta: 
o Astean zehar 17:00-19:00 jolas libreko tarterako argia pizten da.         

Argia kentzeko orduan zenbait guraso kexatu dira pixka bat         
luzatzeko eskatuz. Tabernako arduradunarekin hitz egin da, eta        
erreserbatutako ordurik ez bada eta jendea badago, malguak        
izateko esan zaie. 
 
Etorri ere azaldu zaio falta egiten badu pizteko bi lineak.          
Tabernakoei esanda dago permititzeko. 
 

o Asteburutan “erabilera libreko” orduen trataeraren inguruan      
kontsultatu digute, ia erreserbarik egin ahal daitekeen. Aurreko        
urteko batzordetan erabakitakoaren arabera, egunean bertan edo       
bezperan erreserbatu daiteke, baina ezin da egin urte osoko         
erreserbarik. Asteburuetan ez da frontoia okupatuta eduki nahi,        
herritarrek era librean erabili ahal dezaten.  
 
Ordu libreko edozein ordu alokatu daitekeela azalduko zaie Bolatoki         
tabernakoei (astean zehar zein asteburutan), baina asteburutako       
orduen urte osoko erreserbarik ezingo dela egin.  

Komentatu da asteburutan, 12:00-12:30ak arte erreserbatu ahal       
izatea bakarrik.  
 

- Igeriketa kurtsoaren dirulaguntzako 567€-tako ebazpena jaso dugu. 
 

- Haurren gabonetako pilota jokoa: 
 
o Izen ematea eskolak kudeatuko du. 

 
o Materiala eta baliabideak eta kirol monitorearen laguntza udalak        

kudeatuko ditu. 
 

o Txapelketa abenduren 28-29ko asteburuan eta urtarrilaren 6an       
jokatuko da. 
 

o Gurasoak egongo dira epaile lanak eta koordinazio lanetan. 
o Opariak udalak jarriko ditu . Irabazlearentzat sari berezirik ez         

egotea proposatu da. Parte-hartzaile guztiei berdina ematea erabaki        
da. Opari berezirik egonez gero, denen artean zozketatuko da:         
adibidez pilota bat. 
 
Olentzeroak banatzen dituen gozoki poltsak sobratuz gero, pilota        
txapelketan parte hartutakoen artean banatzen dira. 
 
Diplomaren bat ematea proposatu du Josuk. 
 

o DBH 1 eta DBH2koei luzatuko zaie jokatzeko gonbidapena. 
 

o Txapelketan, umeek palaz eta eskuz, bietan jolasteko aukera izango         
dute. 
 

o Aurten ere Lacturalek, produktuak ekarriko ditu. 
 
 

- Mankomunitatea: 
o Deba garaiko kirolari onena aukeratzeko prozesua: 

▪ Galdeketa zabaldu dugu herrian. Emaitza argi bat baldin badago         
aurrera, eta bestela aukera desberdinen artean nola erabaki        
hausnartuko da: Hirix … 

▪ Abenduaren 10erako hautaketa eginda izan behar da. 
▪ Sari banaketa jaia urtarrilaren 28an, arratsaldeko 19:00etan       

izango da Bergaran.  
 

o Kirol egokitua: 
▪ Finantziazioa %30 Gipuzkoako Foru Aldundiak. 
▪ Beste zatia finantziatzeko proposamenak: 

✔ Bergarako taldeko udalei (Bergara, Antzuola, Elgeta) umeko       
1.387€. Gure taldean menpekotasun handiagoko umeak      
daude. 

✔ Lek-ekoei 655€. 
o Diferentzia hau murrizteko, mankomunitatera diru funts      

bat botatzeko proposamena, aurrekontu guztiaren     
%25ekoa (biztanle kopuruaren baitan). Funts honen      
banaketa definitzekotan dago, baina gehiago ordaintzen      
dutenei laguntzeko izango da. 

o Nahiz eta erabiltzailerik ez izan, zerbitzua izateagatik       
funts horretan herri denek parte hartuko dute. 
 

Diputazioaren programa pilotu bat da hau. Berak eskatu zuen         
bailaran ipintzea. 

 
o Kirol txartela: 

▪ Aurrera doa; 6 hilabeteko aproba egingo da, urtarrilean hasita. 
Hasiera batean udalerri denak zabalduko dituzte kiroldegiak,       
edozeinentzat, ordutegi guztietan salbuespenik gabe.  

 
o Mankomunitateko kirol aurrekontua: 

▪ Konpentsazio fondoa: 10.250€ (kirol egokitua) 
▪ Elkartegintza / formakuntza: 18.000€. Fondo bat da, elkarteei        

(kirol talde, klubak) laguntzeko beraien gestioa egiten. 
▪ Poltsa generikoa: 2.000€. 
▪ Bestelakoak: 2.500€. 

 
 
Beste aztergairik ez dagoenez, bilera amaitutzat ematen da. 

